Súðavíkurhreppur

- Fundargerð -

51. fundur sveitarstjórnar kjörtímabilið 2006-2010
Árið 2009, fimmtudaginn 10. desember kl. 16:00 var haldinn fundur í sveitarstjórn Súðavíkurhrepps í fundarsal Álftavers að Grundarstræti 3.

Mætt voru: Ómar Már Jónsson, sveitarstjóri/oddviti, Hulda Gunnarsdóttir, Valgeir Hauksson, Sigurdís Samúelsdóttir og Barði Ingibjartsson.
Oddviti setti fundinn, bauð fundarmenn velkomna og óskaði eftir athugasemdum við fundarboð.  Engar athugasemdir gerðar við fundarboðið.
Dagskrá:

1. Fundargerðir 18. og 19. fundar félagsmálanefndar

2. Fundargerð 107. fundar sameiginlegrar barnaverndarnefndar  

3. Fjárhagsáætlun Súðavíkurhrepps og stofnana hans fyrir árið 2010.  Seinni umræða

4. Uppsögn samnings um ríkis- og eyðijörðina Kleifakot í Ísafirði, (0911002) 

5. Erindi frá Endurskoðun Vestfjarða dags. 20.11.09 vegna endurskoðunar og ráðgjafaþjónustu

6. Erindi frá Sambandi ísl. sveitarfélaga vegna tilfærslu á þjónustu við fatlaða frá ríki til sveitarfélaga

7. Beiðni um fjárstuðning vegna þátttöku á íslandsmóti í fótbolta sem haldið verður í Reykjavík eftir áramót, (0912001)

8. Beiðni frá Stígamótum um fjárstuðning fyrir árið 2010, (0912002)

Lagt fram

9. Listi yfir lögheimilisflutninga. Bréf frá Þjóðskrá, dags. 25.11.09

10. Bréf frá UMFÍ dags. 10.11.09 vegna áskorana til sveitarfélaga 

11. Bréf frá SART, dags. 18.11.09 vegna rafmagnsöryggis og þjónustu rafverktaka

12. Erindi frá Sigþóri Guðmundssyni og Eyjólfi Georgssyni undir yfirskriftinni: Ísland er landið sem guð þér gaf

1. Fundargerðir 18. og 19. fundar félagsmálanefndar
Fundargerð nr. 18 lögð fram til kynningar.

Fundargerð nr. 19 lögð fram til kynningar.
2. Fundargerð 107. fundar sameiginlegrar barnaverndarnefndar
Fundargerðin lögð fram til kynningar.
3. Fjárhagsáætlun Súðavíkurhrepps og stofnana hans fyrir árið 2010.  Seinni umræða
Farið yfir fjárhagsáætlun Súðavíkurhrepps og stofnana hans fyrir árið 2010.  Með áorðnum breytingum á fjárhagsáætlun fyrir árið 2010 eru tekjur samstæðureiknings Súðavíkurhrepps, (A og B hluta), áætlaðar kr. 169.687.000 og útgjöld áætluð kr. 148.437.000.  Niðurstaða reksturs án fjármagnsliða og afskrifta er því jákvæð um kr. 21.250.000. 

Fjármagnsgjöld umfram fjármagnstekjur eru áætlaðar kr. 5.395.000 og afskriftir áætlaðar kr. 9.476.000.
Rekstrarniðurstaða samstæðureiknings Súðavíkurhrepps er því áætluð jákvæð um kr. 6.379.000.

Áætlað er að framkvæma fyrir kr. 6.645.000 á árinu 2010. Helstu verkefni eru framkvæmdir við endurbyggingu Eyrardalsbæjar, sjóvörn við Langeyrartjörn og framkvæmdir við sorpmóttökustað.  Verða framkvæmdir fjármagnaðar með eigin fé.
Fjárhagsáætlun fyrir árið 2010 samþykkt samhljóða.
4. Uppsögn samnings um ríkis- og eyðijörðina Kleifakot í Ísafirði, (0911002)
Í bréfinu frá Sjávarútvegs- og landbúnaðaráðuneyti er upplýst að leigusamningi um ríkisjörðina Kleifakot, ræktað land og veiðirétt sem Súðavíkurhreppur hefur leigt frá árinu 1992 er sagt upp.  Jafnframt er það upplýst að ráðuneytið hyggst auglýsa veiðiréttinn til leigu og það sé jafnframt reiðubúið til viðræðna við Súðavíkurhrepp um nýjan samning um ræktað land Kleifarkots.  
Sveitarstjóra falið að segja upp leigusamningi um jörðina sem leigð hefur verið til þriðja aðila.
Samþykkt samhljóða.
5. Erindi frá Endurskoðun Vestfjarða dags. 20.11.09 vegna endurskoðunar og ráðgjafaþjónustu
Í erindinu er upplýst að Endurskoðun Vestfjarða ehf (EV ehf) hefur keypt rekstur Löggiltra endurskoðenda Vestfjörðum ehf og samhliða hefur Deloitte hf. gerst hluthafi í EV ehf.  Jafnframt er óskað eftir því að Súðavíkurhreppur samþykki Endurskoðun Vestfjarða ehf sem endurskoðendur sveitarfélagsins í stað Löggiltra endurskoðenda Vestfjörðum ehf.
Tillaga kom fram um að samþykkja Endurskoðun Vestfjarða ehf sem endurskoðanda Súðavíkurhrepps.

Samþykkt samhljóða.
6. Erindi frá Sambandi ísl. sveitarfélaga vegna tilfærslu á þjónustu við fatlaða frá ríki til sveitarfélaga

Í erindinu eru sveitarfélög hvött til að ræða og hefja sem fyrst undirbúning að myndun þjónustusvæða vegna fyrirhugaðs flutning á þjónustu við fatlaða frá ríki til sveitarfélaga.
Sveitarstjóra falið að ræða við nærliggjandi sveitarfélög um málið.
7. Beiðni um fjárstuðning vegna þátttöku á íslandsmóti í fótbolta sem haldið verður í Reykjavík eftir áramót, (0912001)
Á mótið fara 4. og 5. flokkur karla á vegum Ungmennafélagsins Geisla Súðavík.
Tillaga kom fram um að veita fjárstuðning að upphæð kr. 20.000 

Sigurdís gerði grein fyrir vanhæfi sínu og sat hjá við afgreiðsluna Samþykkt með fjórum atkvæðum.
8. Beiðni frá Stígamótum um fjárstuðning fyrir árið 2010, (0912002)
Tillaga koma fram um að hafna erindinu.

Samþykkt samhljóða.
Lagt fram

9. Listi yfir lögheimilisflutninga. Bréf frá Þjóðskrá, dags. 25.11.09
Í yfirlitinu kemur fram að á árinu 2009 hafa flutt 24 íbúar til sveitarfélagsins en 34 íbúar úr sveitarfélaginu.
Lagt fram til kynningar.
10. Bréf frá UMFÍ dags. 10.11.09 vegna áskorana til sveitarfélaga
Í bréfinu er upplýst um að á 46. Sambandsþingi Ungmennafélags Íslands var samþykkt að skora á sveitarfélög að styðja dyggilega við íþrótta og æskulýðsstarf.  Auk þess var bókað að þingið fagnar uppbyggingu á íþróttamannvirkjum um allt land og hvetur til markviss viðhalds og fegrunar á umhverfi þeirra.  
Lagt fram til kynningar.
11. Bréf frá SART, dags. 18.11.09 vegna rafmagnsöryggis og þjónustu rafverktaka
Með bréfinu vilja samtök atvinnurekanda í raf og tölvuiðnaði (Sart) minna á lög og reglur sem í gildi eru um rafmagnsöryggi á Íslandi ásamt því að minna á þá fjölbreyttu þjónustu sem löggiltir rafverktakar vítt og breitt um landið eru reiðubúnir að veita í sínu sveitarfélagi.
Lagt fram til kynningar.
12. Erindi frá Sigþóri Guðmundssyni og Eyjólfi Georgssyni undir yfirskriftinni: Ísland er landið sem guð þér gaf
Í erindinu eru íbúar landsins hvattir til að standa vörð um hag þjóðarinnar og varna því sem kostur er að Ísland gangi inn í Evrópusambandið.
Lagt fram til kynningar.
Fleira ekki gert, fundargerð upplesin og samþykkt.  Fundi slitið kl. 17:30.

Sign:

Ómar Már Jónsson

Valgeir Rúnar Hauksson
Barði Ingibjartsson,
Hulda Gunnarsdóttir

Sigurdís Samúelsdóttir

